
ਭਾਸ਼ਾ
				
		
	
				
				    
ਨਿਗਰਾਨੀ ਰੱਖੋ
				
		
	
				
				    
ਸੋਧੋ
				
		




				

			

			
				ਇਹ ਸਫ਼ਾ ਪ੍ਰਮਾਣਿਤ ਹੈ


ਚੁਗਲਖੋਰ ਨੇ ਚੁਗਲੀ ਕੀਤੀ 

ਬੋਲ ਕਾਲਜੇ ਰੜਕੇ 

ਪੱਕੇ ਪੁਲਾਂ ਤੇ ਹੋਏ ਟਾਕਰੇ 

ਟਕੂਏ ਤੇ ਟਕੂਆ ਖੜਕੇ 

ਅੱਖੀਆਂ ਪੂੰਝੇਂਂਗੀ-

ਲੜ ਸਾਫੇ ਦਾ ਫੜ ਕੇ
445 

ਆਉਣ ਜਾਣ ਨੂੰ ਨੌ ਦਰਵਾਜ਼ੇ 

ਖਿਸਕ ਜਾਣ ਨੂੰ ਮੋਰੀ 

ਕੱਢ੍ਹ ਕਾਲਜਾ ਤੈਨੂੰ ਦਿੱਤਾ 

ਮਾਈ ਬਾਪ ਤੋਂ ਚੋਰੀ 

ਚੂਪ ਚਾਪ ਕੇ ਇਉਂ ਸੁੱਟ ਦਿੱਤਾ 

ਜਿਉਂ ਗੰਨੇ ਦੀ ਪੋਰੀ 

ਟੁੱਟੀ ਯਾਰੀ ਤੋਂ ਸਬਰ ਕਰ ਲਈਏ 

ਗਲ ਮੁਕਾਈਏ ਕੋਰੀ 

ਰੋਂਦੀ ਚੁੱਪ ਨਾ ਕਰੇ-

ਸਿਖਰ ਦੁਪਹਿਰੇ ਤੋਰੀ
446 

ਚਕ ਕੇ ਚਰਖਾ ਰੱਖਿਆ ਢਾਕ ਤੇ 

ਕਰ ਲੀ ਕੱਤਣ ਦੀ ਤਿਆਰੀ 

ਠੁਮਕ ਠੁਮਕ ਚੱਕਦੀ ਪੱਬਾਂ ਨੂੰ 

ਲਗਦੀ ਜਾਨ ਤੋਂ ਪਿਆਰੀ 

ਬਗਲੇ ਦੇ ਖੰਭ ਬੱਗੇ ਸੁਣੀਂਂਦੇ 

ਕੋਲ ਸੁਣੀਂਦੀ ਕਾਲ਼ੀ 

ਸਿੰਘ ਜੀ ਦੇ ਗੜਵੇ ਦਾ 

ਸ਼ਰਬਤ ਵਰਗਾ ਪਾਣੀ 

ਮਿੱਤਰਾਂ ਦੀ ਨੂਣ ਦੀ ਡਲ਼ੀ 

ਮਿਸ਼ਰੀ ਕਰਕੇ ਜਾਣੀ 

ਸੁਰਮਾਂ ਨੌਂ ਰੱਤੀਆਂ 

ਵਿੱਚ ਸੁਰਮੇ ਦੀ ਧਾਰੀ 

ਹੇਠ ਬਰੋਟੇ ਦੇ-

ਭਜਨ ਕਰੇ ਸੁਨਿਆਰੀ
447 

ਤੇਰੇ ਤੇ ਮੈਂ ਐਵੇਂ ਭਰਮ ਗਿਆ 

ਨੰਗੀਆਂ ਦੇਖ ਕੇ ਵੱਖੀਆਂ

